Skólanefnd Grunnskólans í Hveragerði

Fundur  skólanefndar Grunnskólans í Hveragerði haldinn í Grunnskólanum 19. mars kl. 17:00

Mættir voru undirritaðir: Ragnhildur Hjartardóttir, Helga Sigurðardóttir, Sigurður Einarsson, Ellen Ýr Aðalsteinsdóttir, Róbert Hlöðversson, Anna Björg Níelsdóttir, Dagbjört Helga Guðmundsdóttir, Lilja Guðmundsdóttir, Garðar Rúnar Árnason, Guðjón Sigurðsson, og Páll Leó Jónsson sem ritaði fundargerð.
Formaður bauð fólk velkomið. Engar athugasemdir komu fram við fundarboð.

Dagskrá:

Skýrsla skólastjóra

Skólastefna Hveragerðisbæjar

Kynning á þróunarverkefni

Ávaxtastund

Húsnæðismál grunnskólans

Aukinn stjórnunarkvóti

Önnur mál

Skýrsla skólastjóra 
Árshátíð elsta stigs var haldinn með miklum glæsibrag í skólanum 1. febrúar.

Hátíðin hófst með hátíðarkvöldverði sem var í umsjá forráðamanna 10. bekkinga auk valinkunnra starfsmanna. Að honum loknum var lífleg og skemmtileg dagskrá sem nemendur í 9. bekk sáu um.

Hátíðinni lauk með dansleik sem fram fór á Hótel Örk.

Sú skemmtilega hefð hefur myndast að bjóða nemendum 7. bekkjar á hátíðina og var ánægjulegt að sjá hversu vel þau skemmtu sér.

Árshátíð yngsta stigs var haldinn 8. mars. Þema árshátíðarinnar var land og þjóðir og var hún einkar skemmtileg og einkenndist af litríkum senum, söng og flottum dönsum. Verk nemenda var víða að finna á veggjum skólans en þau tengdust með ýmsum hætti þeim þjóðum sem þau voru að vinna með.

Tólf nemendur skólans tóku þátt í Stærðfræðikeppni Skólaskrifstofu Suðurlands. Laufey Rún Þorsteinsdóttir nemandi í 9. bekk lenti í öðru sæti í sínum aldursflokki og óskum við henni til hamingju með stórgóðan árangur.

Stóra upplestrarkeppnin var haldin í Grunnskólanum Hveragerði þann 12. mars. Komu keppendur frá nágrannaskólum og tókst keppnin afar vel. Ingólfur Þórarinsson, tónlistar- og knattspyrnumaður, ávarpaði samkomuna og nemendur skólans voru með ýmis tónlistaratriði.

Einnig sáu nemendur 10. bekkjar ásamt Guðbjörgu matráði um kaffiveitingar.

Sigurvegari keppninnar var Þórdís Bára Guðmundsdóttir Vallaskóla Selfossi.

Skólafærninámskeið fyrir foreldra 7. bekkinga hófst þennan sama dag er Elís Kjartansson, rannsóknarlögreglumaður, fræddi foreldra um eitt og annað varðandi fíkniefnavágestinn.

Mánudaginn 19. febrúar verður framhald á er verkefnið “ Hættu áður en þú byrjar “verður kynnt nemendum á unglingastigi svo og foreldrum nemenda í 7. – 10 .bekk. Það er foreldrafélag skólans sem stendur fyrir þessu námskeiði og á mikið hrós skilið fyrir framlag sitt.

Skáldin Kristín Helga og Aðalsteinn Ásberg heimsóttu nemendur í 5. – 7. bekk mánudaginn 12. mars og fluttu þeim bókmenntadagskrána “ Gegnum galdramúrinn “. Var gerður góður rómur að flutningi þeirra.

Á starfsdegi skólans, 21. febrúar, fóru starfsmenn í skólaheimsóknir á höfuðborgarsvæðinu.

Vetrarfrí var 22. og 23. febrúar.

Mótun skólastefnu

Vinna við mótun skólastefnu Hveragerðisbæjar hófst mánudaginn 7. febrúar. Stýrihópurinn kom þá saman í húsnæði grunnskólans.

Formaður skólanefndar, Ragnhildur Hjartardóttir, setti fundinn og bauð fólk velkomið til starfa. Hún lýsti fyrihuguðu vinnuferli en gert er ráð fyrir því að hópurinn hittist á 6 vikna fresti og að áætluð verklok verði í febrúar eða mars 2008. Jafnframt var skipað svokallað framkvæmdaráð en því er ætlað að halda utan um vinnu hópsins á milli funda. Var gerð tillaga um að ráðið yrði skipað þeim Ragnhildi Hjartardóttur, Sigrúnu Jónsdóttur og Páli Leó Jónssyni. Var tillagan samþykkt einróma.

Ólafur tók við verkstjórn fundarins og óskaði eftir því að fundarmenn kynntu sig og sinn starfsvettvang og lýstu væntingum sínum til verksins.

Því næst hófust menn handa og unnu ötullega og af miklum áhuga við að móta fyrstu skrefin að skólastefnu Hveragerðisbæjar.

Kynning á þróunarverkefni

Markmiðasett grunnskólalok, að nemendur setji sér markmið við upphaf 8. bekkjar með hvaða hætti þeir stefna á að ljúka grunnskólanámi sínu. Kennararnir Ari Eggertsson og Sævar Helgason gerðu grein fyrir verkefninu.
Ávaxtastund 

Skólanefnd leggur til að í tvær vikur í vor verði ávaxtastund í Grunnskólanum með sama hætti og var á síðasta ári.  Frá og með næsta hausti verði síðan ávaxtastund tekin upp sem fastur liður í skólastarfinu.  Skólastjóra falin nánari útfærsla. 
Samþykkt einróma.

Framtíðarhúsnæði grunnskólans 

Skólanefnd leggur til við bæjarstjórn að myndaður verði nú þegar starfshópur sem vinni að þarfagreiningu og undirbúningi að stækkun Grunnskólans. Samþykkt einróma.

Aukin stjórnun 

Formaður skólanefndar kynnti hlutfall stjórnunar á bak við hvern nemenda í sambærilegum grunnskólum og hér er rekinn. 
Ljóst er að Grunnskólinn í Hveragerði hefur dregist verulega aftur úr því sem eðlilegt getur talist. 
Skólanefnd leggur til að stjórnun skólans verði aukin og ráðinn verði annar aðstoðarskólastjóri sem ásamt Helgu Guðjónsdóttur sinni þeim verkum sem skólastjóri ákveður.   
Skólastjóra falið að útbúa starfslýsingar fyrir aðstoðarskólastjórana og auglýsa starfið í samræmi við 1. mgr. 5. gr. laga nr. 72/1996, um réttindi og skyldur kennara og skólastjórnenda grunnskóla. Samþykkt með 5 atkvæðum. Róbert Hlöðversson og Ellen Ýr Aðalsteinsdóttir sátu hjá með eftirfarandi bókun.
Bókun:  Eðlilegast hefði verið að upplýsingar hefðu legið fyrir fundinn svo hægt hefði verið að taka upplýsta ákvörðun.  Undirrituð vilja þó taka fram að þau eru hlynnt því að stjórnunarkvóti sé í eðlilegu samræmi við stærð skóla og það sem almennt gerist í sambærilegum sveitarfélögum.  

Önnur mál

Skólanefnd hefur borist bréf frá Stjórn 8.svæðisdeildar Félags  leikskólakennara þar sem kynnt er fyrirhugað haustþing félagsmanna þann 21.september 2007.

Til að allir geti nýtt sér þingið eru sveitarstjórnir hvattar til að loka leikskólum sínum þann dag.

Skólanefnd samþykkir að leikskólum bæjarins verði lokað 21.sept. 2007 

Fleira ekki tekið fyrir og fundi slitið kl. 18: 45
